
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՄԱՐՏԻ 4-Ի N 306-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. «Հայաստանի Հանրապետության կառավարության 2021 թվականի մարտի 4-ի 306-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում առաջարկում ենք հղում կատարել նաև «Նորմատիվ իրավական ակտերի մասին» օրենքի 33-րդ հոդվածին:
2. Նախագծի 2-րդ կետում անհրաժեշտ է հստակ նշել, թե որ պահից է սկսվելու հաշվվել սահմանված հնգօրյա ժամկետը:
Ինչպես նաև նույն կետում անհրաժեշտ է նշել կառավարության հիշատակված որոշման կրճատ անվանումը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 8-րդ մասի դրույթները, այն է՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը:
3. [bookmark: _GoBack]Նախագծի 1-ին կետով հաստատվող հավելվածի վերնագիրն անհրաժեշտ է խմբագրել, մասնավորապես՝ «ՉԱՓԱՔԱՆԱԿՆԵՐՈՒՄ» բառից առաջ՝ լրացնել «ՏԱՐԵԿԱՆ» բառը՝ նկատի ունենալով Հայաստանի Հանրապետության կառավարության 2021 թվականի մարտի 4-ի N 306-Ա որոշման 1-ին կետով հաստատված հավելվածի վերնագրի պահանջը:

